
I   Z   V   J   E   Š   T   A   J

o radu Inspektorata za promet roba, usluga i saobraćaja

za period 01.01.-30.06.2008.godine

Tuzla, juli  2008.godina


III  INSPEKTORAT ZA PROMET ROBA, USLUGA I SAOBRAĆAJA

Inspektorat za promet roba, usluga i saobraćaja je organizaciona jedinica Kantonalne uprave za inspekcijske poslove zadužena za vršenje inspekcijskog nadzora u oblasti trgovine, turizma i saobraćaja.

U okviru ovog Inspektorata radile su sljedeće inspekcije:

· Kantonalna tržišno-turistička inspekcija i

· Kantonalna saobraćajna inspekcija

Izvještaj o radu Inspektorata za promet roba, usluga i saobraćaja za period 01.01- 30.06.2008.godine dat je u dva dijela, za svaku inspekciju posebno. U svakom odjeljku pored tekstualnog izvještaja dati su i tabelarni pokazatelji o izvršenim kontrolama i poduzetim mjerama.

1. Tržišno-turistička inspekcija

Kantonalna tržišno-turistička inspekcija u izvještajnom periodu vršila je nadzor nad provođenjem Zakona iz oblasti trgovine i turizma i to:

· Zakona o tržišnoj inspekciji («Sl.novine FBiH» broj:2/95),

· Zakona o inspekcijama FBiH  («Sl.novine FBiH» broj:69/05),

· Zakona o trgovini («Sl.novine FBiH» broj:64/04),

· Zakona o obrtu («Sl.novine FBiH» broj:52/02),

· Zakona o zaštiti potrošača («Sl.glasnik BiH» broj:25/06),

· Zakona o privrednim društvima («Sl.novine FBiH» broj:23/99),

· Zakona o kontroli cijena («Sl.novine FBiH» broj:2/95),

· Zakona o ograničenoj upotrebi duhanskih prerađevina («Sl.novine FBiH» broj:6/98),

· Zakona o turističko-ugostiteljskoj djelatnosti («Sl.novine FBiH» broj:19/96),

· Zakona o turističko-ugostiteljskoj djelatnosti («Sl.novine TK» broj:10/00) i

drugih propisa, općih akata, normativa i standarda koji se primjenjuju na rad i poslovanje pravnih i fizičkih lica u oblasti proizvodnje, prometa roba i prometa usluga. 

Poslove Kantonalne tržišno-turističke inspekcije obavljalo je 14 Kantonalnih tržišno-turističkih inspektora. Svih 14 inspektora ispunjavaju uslove propisane Zakonom o državnoj službi u FBiH, Zakonu o inspekcijama u FBiH i Pravilnika o unutrašnjoj organizaciji Kantonalne uprave za inspekcijske poslove TK, u pogledu stručne spreme, položenog stručnog upravnog ispita i potrebnog radnog staža u struci, što je utvrdila Agencija za državnu službu Federacije BiH nakon izvršene revizije.

Kantonalna tržišno-turistička inspekcija vršeći nadzor nad provođenjem zakona i drugih propisa iz ove oblasti za period 01.01.2008. – 30.06.2008.godine izvršila je ukupno 1.625 inspekcijskih pregleda od čega 482 pregleda kod pravnih lica i 1.143 pregleda kod fizičkih lica. 

Tom prilikom je u skladu sa zakonom gore navedena inspekcija preduzela sljedeće prekršajne i upravne  mjere:

· izdata su 582  prekršajna naloga u iznosu 235.130,00 KM,

· izdato je 19 rješenja o stavljanju robe van prometa u iznosu od 
     67.453,53 KM,

· izdato je 6 rješenja o privremenom oduzimanju roba u iznosu od 
     17.035,00 KM,

· izdato je 250 rješenja o zabrani rada,

· izdato je 810 rješenje o otklanjanju nedostataka i 

· izdato je 28 rješenja o zabrani upotrebe mjerila.

U posmatranom periodu inspekcijski  pregledi su  vršeni u svih 13 općina Tuzlanskog Kantona.

U periodu od 01.01.2008 – 30.06.2008.godine izdato je 250 rješenja o zabrani rada. Kontrolom izvršenja izdatih rješenja je utvrđeno da je: 

· 63 subjekata nadzora je prestalo sa radom, 

· 87 subjekata nadzora se registrovalo, odnosno pribavilo odobrenje za rad, 

· 23 subjekta nadzora je i dalje radilo i pored zabrane rada, te su isti zapečaćeni,

· 42  rješenja nisu kontrolisana jer nisu bila pravosnažna, 

· 35 rješenja o zabrani rada se odnosi na neažurno vođenje trgovačke knjige, proširenje djelatnosti i neposjedovanje rješenja o ispunjavanju minimalnih uslova za obavljanje trgovinske djelatnosti. 

Navedeni nedostaci su otklonjeni u predviđenom roku te su rješenja o zabrani rada stavljena van snage.

U ovom periodu izdato je 81 rješenje o otklanjanju nedostataka, a odnose se na neisticanje firme, radnog vremena, neispunjavanje minimalnih uslova, a u obrtu neposjedovanje Pravilnika o formiranju cijena i proširenju djelatnosti u odnosu na odobrenje za rad. Kontrolom izvršenja navedenih rješenja utvrđeno je da je:

· 54 subjekata nadzora postupilo po rješenju inspektora, 

· 11 subjekata nadzora nije postupilo po rješenju, pa su protiv istih izdati prekršajni nalozi,  

· 16 rješenja nisu iskontrolisana jer nisu bila pravosnažna.

Takođe,  u ovom periodu izdato je 19 rješenja o stavljanju robe van prometa u iznosu 67.453,53 KM. 

Rješenja  o stavljanju robe van prometa su izdavana zbog neposjedovanja: 

- deklaracija, 

- garantnih listova, 

- upustava za upotrebu na bosanskom jeziku. 

Nakon otklanjenih  nedostatka roba je ponovo stavljena u promet.

U ovom periodu izdata su 28 rješenja o zabrani upotrebe mjerila-vage. Zabrane su izdate za mjerila-vage koje nisu bile baždarene na propisan način, odnosno vlasnici nisu posjedovali uvjerenje o ispravnosti istih. Uz zabranu upotrebe mjerila izdati su i prekršajni nalozi.

Najveći dio svojih aktivnosti tržišno-turistički inspektori usmjerili su na kontrolu objekata koji rade bez odobrenja za rad. Pojačanom kontrolom u februaru i martu ove godine kontrole su izvršene u 342 objekta za koje smo imali saznanje da rade bez odobrenja za rad, te su protiv istih preduzete sljedeće mjere:

- izdato je 113 prekršajnih naloga u iznosu od 62.700,00 KM,

- izdato je 95 rješenja o zabrani rada,

- zapečaćeno je 20 objekata.

U mjesecu martu i junu vršne sui kontrole zdravstvenih ustanova u mješovitim timovima sa federalnim zdravstvenim inspektorima i kantonalnim inspektorima rada. Tom prilikom inspekcijska kontrola je izvršena u 79 zdravstvenih ustanova i protiv prekršilaca su preduzete sljedeće mjere:


- izdato jue 45 prekršajnih naloga u iznosu 39.400,00 KM,


- izdata su 4 rješenja o zabrani prometa robe zbog neposjedovanja prevedenog 

              upustva za upotrebu lijeka,


- izdato je 1 rješenje o zabrani upotrebe mjerila.

U 2008.godini došlo je do novih povećanja cijena životnih namirnica pa je kantonalna tržišno-turistička inspekcija u januaru, februaru i maju intenzivno radila na kontroli cijena i izdavanju računa. Tom prilikom kontrola je izvršena u 336 objekata i protiv prekršilaca je podnešeno 220 prekršajnih naloga u iznosu od 54.465,00 KM.

U maju i junu 2008.godine, a u skladu sa Programom rada Kantonalne uprave za inspekcijske poslove tržišno-turistički inspektori su izvršili kontrolu auto-otpada na području Tuzlanskog kantona. Kontrole su krenule od općine Srebrenik na kojoj je i bilo najveći broj auto-otpada. Kontrola je izvršena na svim općinama osim općine Tuzla, gdje su tržišni inspektori općine Tuzla preuzeli ulogu da riješe ovaj problem na području svoje matične općine. Kontrola je izvršena u 54 auto-otpada i tom prilikom izdato je 32 prekršajnih naloga i 39 rješenja o zabrani rada. U dva auto-otpada u Srebreniku koja nisu postupila po rješenju inspektora o zabrani rada inspektori su izvršili ponovnu kontrolu i od istih oduzeli sve auto-školjke i rezervne dijelove zbog neposjedovanja odobrenja za rad i dokumentacije za iste.

U junu mjesecu vršena je pojačana  kontrola mesnicai klaonica. Kontrolisano je 40 subjekata nadzora i tom prilikom preduzete su sljedeće mjere:

-  izdato je 37 prekršajnih naloga u iznosu 12.400,00 KM i 

- jednom objektu  je zabranjen rad i isti je zapečaćen.

Kantonalni tržišno-turistički inspektori su redovno rješavali predmete po zahtjevu stranke i o tome pismeno obavještavali podnosioce zahtjeva u zakonskom roku. Zahtjevi stranaka su se odnosili na: reklamacije na kupljenu robu zbog kvaliteta i cijena, kvaliteta usluga i prijave neregistrovanih objekata u oblasti trgovine, usluga i obrta.

Pored naprijed navedenih kontrola, kantonalni tržišno-turistički inspektori su vršili nadzor iz oblasti usluga, ugostiteljstva, obrta (stolari, staklari, limari, zlatari, automehaničari, vulkanizeri i dr.), zatim trgovinskih radnji i dr.

Na rješenja inspektora izjavljeno je 8 žalbi drugostepenom organu. U pet slučajeva rješenja inspektora su potvrđena, a tri žalbe nisu riješene.

Veći dio inspekcijskih pregleda su vršeni u mješovitim timovima i to sa: saobraćajnom, veterinarskom, poljoprivrednom, šumarskom, inspekcijom rada, inspekcijom zaštite na radu, elektroenergetskom inspekcijom, inspekcijom zaštite okolice, poreskom inspekcijom, inspekcijom iz Uprave za indirektno oporezivanje i inspektorima za strance iz Ministarstva sigurnosti BiH.

2. Kantonalna saobraćajna  inspekcija

Rad saobraćajne inspekcije je obavljen prema planu i programu rada za 2008.godinu. Inspekcija je obavljala nadzor nad provođenjem propisa iz oblasti saobraćaja i to:

-  Zakona o cestovnom prijevozu FBiH («Sl.novine FBiH» broj:28/06),

-  Zakona o međunarodnom i međuentitetskom prijevozu («Sl.glasnik BiH» broj:1/02),

-  Zakona o cestama u Federaciji Bosne i Hercegovine («Sl.novine FBiH» broj:6/02),

-  Podzakonskih akata koji regulišu ovu oblast.

U izvještajnom periodu inspekcijski nadzor je obavljalo osam inspektora i tom prilikom izvršen je pregled kod 1.625 subjekta nadzora,  od toga 482 kod pravnih lica, a 1.143 kod fizičkih lica i tom prilikom u skladu sa zakonskim propisima preduzete su prekršajne, upravne i druge mjere kako slijedi: 

-  izdato je 477 prekršajna naloga u iznosu  86.560,00 KM,

-  izdato je 87 rješenja o zabrani rada,

-  izdato je 28 rješenja o otklanjanju nedostataka,

-  oduzeto je 114 taxi oznaka,

-  oduzete su 21 taxi naljepnice,

-  oduzete su 31 saobraćajne dozvole,

-  oduzeto je 32 registarskih tablica.

Najveća aktivnost inspektora je bila na suzbijanju bespravnog rada u ovoj oblasti na području TK, a odnosi se na:

· bespravan prijevoz putnika sa putničkim vozilima sa 5 sjedišta bez ikakvih obilježja, 

· rad sa putničkim vozilima sa istaknutom taxi oznakom na krovu vozila, a bez Rješenja za obavljanje taxi djelatnosti, 

· nelegalan prijevoz putnika sa vozilima 8+1 sjedište (kombi vozila), 

· nezakonit rad većeg broja taksista koji obavljaju taxi prijevoz putnika u suprotnosti sa pozitivnim zakonskim propisima, 

· suzbijanje bespravnog vanlinijskog prevoza.

Bez obzira na broj izraženih problema u ovoj oblasti inspektori su planom i programom rada inspektorata, nastojali da svoje radno vrijeme i inspekcijski nadzor prilagode vremenu i mjestu kontrole tamo gdje su ti problemi najviše izraženi, nastojeći da omoguće nesmetan rad svim fizičkim i pravnim licima koja su uredno registrovali svoju djelatnost.

S obzirom na najveći broj subjekata nadzora prijavljen u općini Tuzla iznosimo podatke za tu općinu.

U posmatranom periodu u Tuzli sačinjeno je 438 inspekcijskih  zapisnika i te prilike su preduzete prekršajne i upravne mjere i to:

· izdato je 228 prekršajnih naloga u iznosu 44.300,00 KM, 

· izdato je 37 rješenja o zabrani rada, 

· izdato je 6  rješenja o  otklanjanju nedostataka, 

· oduzete su 102 taxi oznake, 

· oduzete su 21 taxi naljepnice, 

· oduzeto je  11 saobraćajnih dozvola i

· oduzeto je 11 registarskih tablica.

I pored jako velikog broja izvršenih pregleda u ovoj oblasti, pored stalnog prisustva na terenu svih 8 izvršilaca, pored izlaska mješovitih timova sačinjenih od svih inspektora Kantonalne uprave za inspekcijske poslove, pored zajedničkih pojačanih nadzora mješovitih timova Kantonalne uprave za inspekcijske poslove TK-a i inspektora svih preostalih 9 Kantona i inspektora Federalne uprave za inspekcijske poslove i pored brojnih izrečenih sankcija, nažalost moramo konstatovati da ovu negativnu  pojavu zvanu «nelegalni rad ili rad bez odobrenja» nećemo moći iskorijeniti sve dok ne dođe do izmjena zakonske regulative koja reguliše ovu oblast, dok se u oblasti sankcija ne predvide iznosi veći od 100,00 KM za fizička lica i 500,00 KM za pravna lica, dok se kao sankcija ne predvidi trajno oduzimanje tablica licima koja su u ponovljenom prekršaju po nekoliko puta, dok se kao sankcija ne predvidi trajno oduzimanje predmeta kojima je načinjen prekršaj, odnosno ne bude vršilo privremeno oduzimanje vozila, kao što je to ugrađeno i predviđeno u zakonskoj regulativi našeg okruženja.

Trenutno važeća zakonska regulativa nalaže  prekršiocu koji je prvi put u prekršaju oduzimanje registarskih tablica na 7 dana, a u ponovljenom slučaju na 30 dana. To možda i ne bi bio veliki problem da većina njih, dok su im oduzete registarske tablice ne koriste nelegalno izrađene kartonske-plastificirane tablice sa kojima učestvuju i dalje  u saobraćaju.

Nakon oduzimanja registarskih tablica saobraćajni inspektori Kantonalne uprave za inspekcijske poslove TK-a šalju službeno obaviještenje MUP-u TK-a i tu prestaju sve ingirencije ove inspekcije.

Takođe, moramo konstatovati da se oblast saobraćaja ne može riješiti samo inspekcijskim nadzorom, nego da je neophodno uključenje svih relevantnih faktora zaduženih za uređenje ove oblasti, gdje prije svega mislimo na uključenje nadležnih općinskih službi zaduženih za snimanje stanja na području svojih općina u smislu postojanja horizontalne i vertikalne signalizacije, uređenosti taxi stajališta, odnosno štandova, na vršenje selekcije urednih i neurednih poreznih obveznika koji u principu ne bi smjeli dobiti odobrenje za taxi stajalište i kojima bi se trebale oduzimati licence i dopunske oznake na prijedlog nadležnih općinskih službi u suradnji sa Ministarstvom trgovine, turizma i saobraćaja TK-a. 

Takođe, nadležne općinske službe bi trebale izvršiti provjeru odnosa broja vozila i broja taxi stajališta datih jednom fizičkom ili pravnom licu, jer nezvanično kruže priče o vrlo visokim cijenama taxi stajališta koja se u ne malom broju prodaju od strane lica koja ih ne koriste, a što u mnogome otežava inspekcijski nadzor.   

Mišljenja smo da bi se broj nelegalnih taksista drastično smanjio ukoliko bi općinske službe po ugledu na Ministarstvo trgovine, turizma i saobraćaja TK-a podržavale samo uredne poreske obveznike-taxi prevoznike, odnosno kada bi prije izdavanja odobrenja za «štand» tražile od svakog fizičkog, odnosno, pravnog lica potvrde o izmirenim javnim obavezama. Dosadašnja praksa govori da je daleko veći broj izdatih štandova-taxi stajališta od broja izdatih dopunskih oznaka-naljepnica od strane Ministartstva trgovine, turizma i saobraćaja TK-a.

Mišljenja smo da i pored izuzetno dobre i korektne saradnje sa predstavnicima MUP-a bez kojih bi nadzor od strane inspekcije Kantonalne uprave u ovoj kao i u drugim oblastima bio nezamisliv, da bi njihov pojačan angažman u sklopu redovnih kontrola po pitanju Zakona o bezbjednosti saobraćaja u mnogome pomogao na rješevanju, a možda i konačnom iskorjenjavanju ove negativne pojave. 

U izvještajnom periodu uočeno je falsifikovanje dopunskih oznaka-naljepnica za taxi vozila, koje svake godine izdaje Ministarstvo trgovine, turizma i saobraćaja urednim taxi prevoznicima s ciljem lakšeg nadzora i vizuelnog prepoznavanja urednih i neurednih taxi prevoznika. Ovu pojavu predstavnici Kantonalne uprave za inspekcijske poslove će pokušati u suradnji sa tužilaštvom i MUP-om TK da eliminišu u narednom periodu, a sve u cilju zaštite urednih poreskih obveznika i stvaranja ambijenta za njihov normalan rad.

Možda ne najveći problem, ali svakako nepremostiv problem u inspekcijskom nadzoru saobraćajnim inspektorima predstavlja činjenica da skoro svi taxi prevoznici posjeduju nelegalne radio stanice, putem kojih vrše praćenje i dojavu pozicija saobraćajnih  inspektora koji su u kontroli. Nakon tih dojava sve ulice su puste, jer svi nelegalni taksisti se povlače prema ustaljenim mjestima okupljanja do prekida inspekcijskog nadzora saobraćajnih inspektora. Najčešće lokacije na kojima se okupljaju nelegalni taksisti su benzinske pumpe ili ugostiteljski objekti u neposrednoj blizini sjedišta Kantonalne uprave za inspekcijske poslove tako da njihov nadzor i dojave putem radio stanica traju 24 sata dnevno. Time faktor iznenađenja ili bilo kakva osmišljenja aktivnost gube svaku smisao.

Iz tog razloga u narednom periodu pokušat ćemo sa predstavnicima MUP-a i drugih nadležnih institucija raditi na oduzimanju gore pomenutih nelegalnih radio stanica.

Zabrinjavajuća činjenica za saobraćajnu inspekciju je potpuna nezainteresovanost osoba koje ispunjavaju uslove da se prijave na javne konkurse, tako da u izvještajnom periodu Kantonalna uprava za inspekcijske poslove nikada nije mogla popuniti ovaj inspektorat u punom kapacitetu, a bez dovoljnog broja izvršilaca jako je teško urediti i kontrolisati ovu oblast sa 8  izvršilaca na 13 općina.

Ništa manji problem u oblasti saobraćaja ne predstavlja nelegalan rad «kombi prevoznika».

Najizraženiji bespravni prevoz kombi vozilima (8+1) je na području općina: 

Živinice, Banovići, Kalesija i Srebrenik. 

Najčešće obavljaju prijevoz putnika polazeći 5-10 minuta ispred autobusa i primajući putnike koji čekaju autobus, a po cijeni autobuske karte ili niže. 

Problem sa ovom negativnom pojavom leži u činjenici da je iste  nemoguće sankcionisati u skladu sa važećim propisima ukoliko nisu u pokretu i ukoliko neko od zatečenih putnika ne svjedoči protiv izvršioca prekršaja na sudu da su isti  platili uslugu prevoza.

I kod ove kategorije prekršilaca izrečene su brojne prekršajne, upravne i druge mjere, a kod svakog skidanja tablica, inspektori Kantonalne uprave za inspekcijske poslove su službenim putem obaviještavali predstavnike MUP-a TK-a o preduzetim mjerama.

Nažalost i ova kategorija prekršilaca masovno koristi nelegalne papirne-plastificirane tablice i vrlo često po isteku roka na koji su tablice oduzete isti ne dolaze po njih, što govori da su u pitanju falsifikati.

U posmatranom periodu u gore pomenutim «problematičnim općinama» po pitanju nelegalnog kombi prevoza,  izvršena su 254 inspekcijska pregleda i tom prilikom su izrečene sljedeće prekršajne, upravne i druge mjere kako slijedi: 

· izdato je 146 prekršajnih  naloga  u iznosu 22.950,00 KM, 

· izdato je 41 rješenja o zabrani rada, 

· izdato je 12 rješenja o otklanjanju nedostataka, 

· oduzeto je 14 saobraćajnih dozvola i 

· oduzete su 15 registarske tablice.

Pored svakodnevnih kontrola bespravnog prijevoza putnika kombi i taxi vozilima, inspektori su obavljali i nadzor u oblasti održavanja javnog linijskog prijevoza s posebnim osvrtom na održavanje kantonalnih i općinskih autobusnih linija. Pri tome je utvrđeno da se pojedini prevoznici ne pridržavaju utvrđenih redova vožnje (polaze ranije ili kasnije, ne održavaju neke registrovane polaske, ubacuju neke neregistrovane polaske, ne koriste usluge autobusne stanice i sl.)  Zbog utvrđenih nepravilnosti inspektori su protiv prekršilaca preduzimali  Zakonom propisane mjere.

Na području općine Gračanica utvrđeno je da se na općinskim autobusnim linijama nisu održavala 6 polaska i za iste je dat prijedlog nadležnoj službi općine da se brišu iz registra.

Na području općine Srebrenik utvrđeno je da se na općinskim autobusnim linijama nisu održavala 26 polaska i za iste je dat prijedlog nadležnoj službi općine da se brišu iz registra.

Na području općine Čelić utvrđeno je da se na općinskim autobusnim linijama nisu održavala 9 polaska i za iste je dat prijedlog nadležnoj službi općine da se brišu iz registra.

Vršena je kontrola javnog vanlinijskog prijevoza na području Tuzlanskog kantona  i pri konstatovanim nepravilnostima inspektori su preduzimali zakonom predviđene mjere: 

· izricali rješenja o zabrani rada, 

· izdavali prekršajne naloge, 

· kod prekršilaca u ponovljenim slučajevima skidali registarske tablice i ponovo izdavali prekršane naloge. 

Po zahtjevu federalnih inspektora i inspektora na državnom nivou više puta je organizovana kontrola održavanja međunarodnih autobusnih linija kao i kontrole obavljanja vanlinijskog prijevoza putnika u međunarodnom prijevozu.

Prijevoz za vlastite potrebe i javni prijevoz stvari u cestovnom prijevozu su povremeno kontrolisani u svim općinama, a po zahtjevima prijevoznika, raznih udruženja i organizacija vršene su i posebne kontrole.

Po zahtjevima za intervencije podnesenim od pojedinaca, Mjesnih zajednica, općina i drugih pravnih subjekata inspektori su izlazili na teren i po utvrđenom stanju preduzimali zakonom predviđene mjere.

U skladu sa programom rada inspektori su obavljali i nadzor nad sprovođenjem Zakona o cestama u Federaciji BiH i drugim podzakonskim aktima kojima se bliže reguliše ova oblast.

U izvještajnom periodu inspektori su vršili nadzor nad  stanjem regionalnih i lokalnih cesta sa posebnim osvrtom na: 

-  stanje cesta i saobraćajne signalizacije, 

-  poslove rekonstrukcije,

-  održavanje i zaštita cesta i 

- radove koji se obavljaju na cesti u zaštitnom  i cestovnom pojasu javnih cesta 

  (dozvole,saglasnosti, projekti, planovi, ugovori i ostala dokumentacija koja se 

  odnosi na održavanje i zaštitu javnih cesta), 

- radove na redovnom održavanju cesta u zimskom i ljetnom periodu.

Pored ovih poslova inspektori su obavljali i druge poslove u skladu sa ovlaštenjima i 

dobivenim uputama i nalozima glavnog inspektora Kantonalne uprave za inspekcijske poslove, Kantonalnog ministarstva trgovine, turizma i saobraćaja i Federalnog ministarstva prometa i komunikacija.

